ԱՄՓՈՓԱԹԵՐԹ
[bookmark: _GoBack]«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՆՈՅԵՄԲԵՐԻ 16-Ի N 1708-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ՈՒ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ  ՆԱԽԱԳԾԻ  ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	Առարկության, առաջարկության հեղինակը¸
Գրության ստացման ամսաթիվը, գրության համարը

	Եզրակացություն

	ՀՀ ֆինանսների նախարարություն
30.04.2020թ. թիվ 034/35902-2020
	      «Հայաստանի Հանրապետության համայնքների ենթակառուցվածքների զարգացմանն ուղղված սուբվենցիայի տրամադրման շրջանակներում Հայաստանի Հանրապետության մարզերում կենտրոնացված կարգով գնման գործընթաց կազմակերպելու և Հայաստանի Հանրապետության կառավարության 2006 թվականի նոյեմբերի 16-ի N 1708-Ն որոշման մեջ լրացումներ ու փոփոխություն  կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք որ Նախագծի վերաբերյալ դիրքորոշում հնարավոր է հայտնել գնման գործընթացները մարզպետարանների միջոցով կազմակերպելու վերաբերյալ կարգավորումները հստակ ներկայացված լինելու պարագայում, նկատի ունենալով, որ հստակ չէ, թե գործընթացի որ փուլն է իրականացվելու կենտրոնացված՝ գնման ընթացակարգի կազմակերպումը, թե ինչպես ընթացակարգի, այնպես էլ պայմանագրի կառավարման և կատարման գործառույթները:
Միաժամանակ եթե խոսքը գնում է՝ 
ա) գնման ընթացակարգի կազմակերպման մասին, ապա առաջարկում ենք որպես տարբերակ քննարկել կարգավորումները ՀՀ կառավարության 04.05.2017թ. N 526-Ն որոշմամբ հաստատված կարգի 15-րդ բաժնով նախատեսված պայմաններով սահմանելու հնարավորության հարցը՝ կնքվելիք պայմանագրով հստակ սահմանելով յուրաքանչյուր համայնքին բաժին ընկնող ծավալի մասով վերջինիս կողմից պատվիրատուի գործառույթն իրականացնելու պայմանները: Միաժամանակ այս դեպքում հնարավոր է ՀՀ կառավարության որոշմամբ սահմանել նաև, որ պայմանագրերի կառավարման և արդյունքների ընդունման աշխատանքներին համայնքները մասնակից են դարձնում նաև մարզպետարանի համապատասխան ներկայացուցիչներին
       բ) ինչպես գնման ընթացակարգի կազմակերպման, այնպես էլ պայմանագրերի կառավարման և կատարման մասին՝ այսինքն՝ գործառույթներն ամբողջությամբ իրականացվելու են մարզպետարանների միջոցով, ապա գտնում ենք, որ այդ պարագայում գումարները բյուջետային ծախսերի տնտեսագիտական դասակարգման գնումներ հոդվածով պետք է հատկացվեն մարզպետարաններին, նախատեսելով նաև, որ համաֆինանսավորումներն իրականացվելու են համայնքների կողմից՝ մարզպետարանի կողմից պայմանագրի կատարման արդյունքն ընդունելուց հետո իրենց հասանելիք գումարները կապալառուներին փոխանցելու եղանակով:
	Ընդունվել է
	Կատարվել են համապատասխան փոփոխությունները։

	Քաղաքաշինության կոմիտե
29.04.2020թ. թիվ 36/35644-2020
	ՀՀ կառավարության որոշման նախագծի վերաբերյալ հայտնում ենք. 
1. Անհրաժեշտ է նախագծի վերնագիրը և բովանդակությունը հանապատասխանեցնել (կենտրոնացված կարգով գնման գործընթաց կազմակերպելու մասով),
2. Նախագծի 1-ին կետում «կարող է կազմակերպել» բառերը փոխարինել «կազմակերպում է» բառերով՝ ելնելով իրավական որոշակիության սկզբունքի պահպանման անհրաժեշտությունից,
3. Նախագծի 2-րդ կետում «գործընթացները կազմակերպելու համար» բառերը փոխարինել «գործընթացների կազմակերպումը» բառերով:
	Ընդունվել է
	Կատարվել են համապատասխան փոփոխությունները։

	ՀՀ արդարադատության նախարարություն 
30.04.2020թ. թիվ 035/36061-2020
	        1. «Հայաստանի Հանրապետության համայնքների ենթակառուվածքների զարգացմանն ուղված սուբվենցիայի տրամադրման շրջանակներում Հայաստանի Հանրապետության մարզերում կենտրոնացված կարգով գնման գործընթաց կազմակերպելու և Հայաստանի Հանրապետության կառավարության 2006 թվականի նոյեմբերի 16-ի N 1708-Ն որոշման մեջ լրացումներ ու փոփոխություն կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետով սահմանվում է, որ համայնքների ենթակառուցվածքների զարգացմանն ուղղված սուբվենցիայի տրամադրման շրջանակներում յուրաքանչյուր մարզի տարածքում նախատեսվող մինչև 150,0 մլն Հայաստանի Հանրապետության դրամ ընդհանուր արժողությամբ ավտոմոբիլային ճանապարհների կառուցման, նորոգման և հիմնանորոգման աշխատանքները համախմբվում են մեկ չափաբաժնում և դրանց նախագծման ու շինարարական աշխատանքների իրականացման համար գնումների մասին Հայաստանի Հանրապետության օրենսդրության պահանջներին համապատասխան` գնման գործընթացները կարող է կազմակերպել համապատասխան մարզպետարանը՝ համապատասխան համայնքների ներկայացուցիչների ներգրավմամբ:
        Այս կապակցությամբ հարկ է նկատի ունենալ, որ Հայաստանի Հանրապետության պետական բյուջեից համայնքներին սուբվենցիաների տրամադրման կարգը նախատեսված է ՀՀ կառավարության 2006 թվականի նոյեմբերի 16-ի N 1708-Ն որոշմամբ, որի 2-րդ հավելվածի 22-րդ կետի համաձայն՝ հանձնաժողովի դրական եզրակացության դեպքում նախարարությունը համայնքի ղեկավարին առաջարկում է կազմակերպել գնման մրցակցային գործընթաց` Հայաստանի Հանրապետության օրենսդրությամբ սահմանված կարգով, և մրցույթի արդյունքներով հաստատված հայտի բյուջեն ներկայացնել նախարարություն:
        Նախագծով, ըստ էության, նախատեսվում է մինչև 150,0 մլն Հայաստանի Հանրապետության դրամ ընդհանուր արժողությամբ ավտոմոբիլային ճանապարհների կառուցման, նորոգման և հիմնանորոգման աշխատանքների նախագծման ու շինարարական աշխատանքների իրականացման համար գնումների դեպքում բացառություն ընդհանուր կարգից՝ գնման գործընթացի կազմակերպման իրավասությունը համայնքի ղեկավարի փոխարեն վերապահելով մարզպետարանին:
        Այս կապակցությամբ գտնում ենք, որ նշված բացառությունը պետք է նախատեսվի հենց ՀՀ կառավարության 2006 թվականի նոյեմբերի 16-ի N 1708-Ն որոշման շրջանակներում:
         2. Նախագծի 2-րդ կետով նախատեսվում է համայնքների ղեկավարներին առաջարկել համայնքների ենթակառուցվածքների զարգացմանն ուղղված սուբվենցիայի տրամադրման շրջանակներում մինչև 150,0 մլն Հայաստանի Հանրապետության դրամ ընդհանուր արժողությամբ ավտոմոբիլային ճանապարհների կառուցման, նորոգման և հիմնանորոգման նախագծային և շինարարական աշխատանքների իրականացման գնման գործընթացները կազմակերպելու համար լիազորել համապատասխան մարզպետին: Նման ձևակերպումը խնդրահարույց է՝ նկատի ունենալով ՀՀ Սահմանադրության 6-րդ հոդվածի 1-ին մասի պահանջները, համաձայն որի՝ պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով: Հետևաբար, համայնքի ղեկավարները որևէ գործողության կատարման համար չեն կարող լիազորել մարզպետներին:
         3. Նախագծի 3-րդ կետի 1-ին, 2-րդ և 4-րդ ենթակետերով նախատեսվող կարգավորումներն առաջարկում ենք լրացնել ոչ թե առանձին նախադասությունների տեսքով, այլ որպես լրացվող նախադասությունների շարունակություն՝ հետևյալ ձևակերպմամբ. «, իսկ 2020 թվականին…»:
         4. Նախագծի 3-րդ կետի 5-րդ ենթակետում «24-րդ կետում» բառերն անհրաժեշտ է փոխարինել «24-րդ կետի աղյուսակում» բառերով:
         5. Նախագծի 4-րդ կետում «հրապարակմանը» բառից առաջ անհրաժեշտ է լրացնել «պաշտոնական» բառը՝ հաշվի առնելով «Նորմատիվ իրավական ակտերի մասին» ՀՀ օրենքի 23-րդ հոդվածի դրույթները:
	Ընդունվել է
	Կատարվել են համապատասխան փոփոխությունները։



